
Sakalajanani Stavah

સકલજનનીસ્તવઃ

જનન-મરણ-જન્મ-ત્રાસ-ઘોરાન્ધકાર-પ્રશમન-કરણાયાહ્નાય કાચિત્પ્રદીપ્તિઃ ।
તરુણ-તરણિ-રાગં મ્લાનિમાનં નયન્તી વિહરતુ મમ ચિતે ચન્દ્ર-ખણ્ડાવતંસા॥ ૧॥
ન ભવતિ ખલુ યાવત્કાય-વૈક્લવ્ય-ભાવો ન ચ પતતિ કૃતાન્ત-ક્રૂર-દૃષ્ટિ-પ્રપાતઃ ।
નનુ હૃદય ! સમુદ્યદ્દીન-દૈન્યાવસાદ-પ્રણયન-રસિકાં તાં તાવદાસાદયાશુ॥ ૨॥
સરસ-સરસિજાત-સ્ફાર-સૌન્દર્ય-સાર-સ્ફુરદવયવ-કાણ્ડોદ્દામ-લાવણ્યવાપી ।
અનુસરદનુકમ્પા-પૂર-પૂર્ણાતિમાત્રં શમયતુ, મમ તાપં સા શશાઙ્કાર્ધ-ચૂડા॥ ૩॥
જનનિ ! નત-નિલિમ્પી-મૌલિ-મન્દાર-માલા-શ્લથ-કુસુમ-મરન્દ-મ્લાન-પાદારવિન્દે ।
ભવ-પરિભવ-વિદ્ધે વાસના-જાલ-રુદ્ધે મસૃણ-નયન-પાતં પાતયાસ્મિન્ વરાકે ॥ ૪॥
સકલ-ભુવન-ભારં પઞ્ચ-કૃત્યાવસાનં નતિસુકૃતિષુ  દેવેષૂચ્ચકૈરર્પયિત્વા ।
કિમપિ નિગમ-રૂઢં ગૂઢ-તત્ત્વં પ્રપન્ના શિશિરયતુ, મદીયં સ્વાન્તમશ્રાન્તમેષા॥ ૫॥
જનનિ ! યદિ ભવત્યાઃ શક્તિરાત્મ-પ્રભાવં વ્યપનયતિ, તદાનીં  નિષ્ક્રિયો લોક એષઃ ।
ઇતિ પરિચિત-તત્ત્વેઽપ્યજ્ઞભાવં ભજન્તસ્તવસમયવિમૂઢાઃ સંસરન્તિ, સ્ખલન્તિ॥ ૬॥
પ્રકૃતિ -ગુણ-વિકારાઃ પ્રાકૃતે વ્યાપ્રિયન્તે ન ખલુ પુરુષભાવે દર્શનેઽસ્મિન્ સ્ફુટેઽપિ ।
તવ સમય-સપર્યા-ભાવનાન્ધઃ શરીરી સકલજનનિ ! નાહમ્ભાવભાવં જહાતિ॥ ૭॥
શ્રુતિરપિ પરિમાતું યાં ન શક્નોત્યશેષાત્તદિતર-જન-ગાથા-જલ્પનાસ્તાં, સુદૂરે ।
ઇતિ વિહિત-વિવેકઃ પાહિ પાહીતિ જલ્પન્ કથમપિ તવ પાદ-ધ્યાન-દત્તાદરઃ સ્યામ્॥ ૮॥
ઇતિ સકલજનનીસ્તવઃ સમ્પૂર્ણઃ ।

